
Ме́сяца октября́ в 4-й де́нь
Священому́ченика Ти́хона 
и испове́дницы Хиони́и Арха́нгельских
Тропа́рь, глас 4:
Дне́сь ра́достно лику́ет земля́ Ли́пецкая,/ прославля́ющи но́выя му́ченики своя́,/ Ти́хона свяще́ннаго с супру́жницею Хиони́ею,/ крест свой с любо́вию подъе́мшия/ и за и́мя Христо́во пострада́вшия./ Тех моли́твами, Долготерпели́ве Го́споди,// мир пода́ждь нам и спаси́ нас.
Конда́к, глас 8:
По́двигом до́брым подвиза́вшеся,/ христиа́нскаго супру́жества о́браз яви́сте,/ и венце́м побе́ды увенча́вшеся,/ во оби́тели Небе́сныя пресели́стеся,/ священному́чениче Ти́хоне и Хиони́е испове́днице./ Те́мже, Престо́лу Святы́я Тро́ицы предстоя́ще,// моли́те спасти́ся душа́м на́шим.

